Օգոստոսի ֆլեշմոբի խնդիրների լուծումներ
Առաջին մակարդակ

1․ Լողացող ճամբարականներից վեցը գլխարկով են, տասը` ակնոցով: Նրանցից երեքը և՛ գլխարկով են, և՛ ակնոցով: Քանի՞ ճամբարական է լողում։
Սկզբում երեխաների հետ կհաշվենք ճամբարականների թիվը․ վեցը գլխարկով են, տասը՝ ակնոցով, կտեսնենք, որ միասին  եղան 16 ճամբարական։ Բայց այդ երեխաների մեջ կան երեխաներ, որ և՛ գլխարկ են  դրել, և՛ ակնոց, այսինքն տվյալ մարդուն 2 անգամ ենք հաշվում (առանձին գլխարկով ենք հաշվում, հետո՝ ակնոցով), ըհը, այդպես, 3 երեխա կա, որ երկու անգամ ենք հաշվել, այսինքն 16-ից հանենք 3, որ ստանանք ընդհանուր լողացող ճամբարակնների թիվը։

Դիաննա Գևորգյան

Այս խնդիրը նկարել ենք Paint-նկարչական ծրագրով  և փորձել լողավազանում լողալիս: Նախ գտել ենք միայն ակնոց կրող ճամբարականների թիվը 10-3=7 քանի որ այդ 3-ը կրում էին և՛ գլխարկ, և՛ ակնոց: Հետո գտել ենք միայն գլխարկ կրող ճամբարականների թիվը՝ 6-3=3:  Այսպիսով 3 ճամբարական կրում էին միայն գլխարկ, 7-ը կրում էին միայն ակնոց, 3-ը՝ և՛ գլխարկ, և՛ ակնոց 7+3+3=13 : Լողում էին 13 ճամբարական:

Մարգարիտ Թամազյան

Քանի որ սովորողներից մի քանիսը մասնակցել էին ֆլեշմոբին, տարբեր պատասխաններ հնչեցրեցին։ Տարբերակներից էին 10, 16, 13։

Ճիշտ պատասխանը գտնելու համար փորձեցինք խնդրին համապատասխան նկար նկարել։ Ճիշտ պատասխանն էր 13 ճամբարական։

Կից ուղարկում եմ նկարը։

Մանուշակ Աբրահամյան
Պատասխան՝ 13։
2․ Արամը յուրաքանչյուր հինգ մետր լողալուց հետո հինգ վայրկյան հանգստանում է։ Բաբկենը յուրաքանչյուր վեց մետր լողալուց հետ վեց վայրկյան հանգստանում է: Երեսուն մետր լողալիս տղաներից ո՞վ է շատ հանգստանում:

Կարինե Մամիկոնյան

Քանի որ Արամը լողում է 5մ և հանգստանում է 5վայրկյան, իսկ Բաբկենը լողում է 6մ և հանգստանում է 6վայրկյան, ապա Արամի անցած ճանապարհը կբաժանենք մասերի, յուրաքանչյուր 5մ-ից հետո 5վ հանգստանալով՝ ընդհանւր կունենա 5 անգամ հանգիստ, իսկ Բաբկենը ՝ 4 անգամ։Տղաներից շատ կհանգստանա Արամը։

Լուսինե Հակոբյան

Արամ 5 մետր լող  - 5 վայրկյան հանգիստ, 5 մետր լող - 5 վայրկյան հանգիստ- 5 մետր լող- 5 վայրկյան հանգիստ - 5 մետր լող - 5 վայրկյան հանգիստ 5 մետր լող- 5 վայրկյան հանգիստ 5 մետր լող
30 մետր լող - 25 վայրկայն հանգիստ
Բաբկեն 6 լող - 6 հանգ, 6 լող - 6 հանգիստ, 6 լող - 6 հանգ, 6 լող - 6 հանգ, 6 լող 30 մետր լող - 24 վայրկյան հանգիստ
Արամը հանգստացել է 25 վայրկյան, իսկ Բաբկենը 24 վայրկյան
Այս խնդիրը նաև Paint ծրագրով, նկարելով կլինի
Աշխեն Թադևոսյան

Արամը 30 մ լողալիս հանգստանում է 5 անգամ, կստացվի, որ ընդամենը հանգստանում է 5×5=25 վ

Բաբկենը՝ հանգստանում է 4 անգամ, կստացվի, որ ընդամենը հանգստանում է 4×6=24վ։
Ստացվեց, որ Արամն ավելի շատ է հանգստանում։

Սաթենիկ Քարաջյան

Պատասխան՝ Արամը։
3․ Ֆուտբոլի և վոլեյբոլի գնդակները պետք է մի շարքով դասավորել։ Չի թույլատրվում միատեսակ երկու գնդակ դնել իրար կողք։ Ե՞րբ է հնարավոր այդպես շարել։
Խնդիրը կխաղանք սովորողների հետ։ Քանի որ չի թույլատրվում միատեսակ երկու գնդակ դնել իրար կողք, ապա կտեսնենք, որ գնդակները պետք է լինեն իրար հավասար։

Պատասխան` երբ իրար հավասար են

Մարի Միքայելյան

Հնարավոր է շարել միայն հետևյալ հաջորդականությամբ՝ 1 ֆուտբոլի գնդակ և 1 վոլեյբոլի։

Խնդիրը հեշտ կլինի լուծել paint նկարչական ծրագրով՝ օգտագործելքվ շրջանակներ և գունավորել դրանք, կամ տարբեր երկրաչափական պատկերներ օգտագործելով։

Արաքս Հովհաննիսյան

Սկզբում գնդակների փոխարեն կարող ենք խնդիրը կիրառել երեխաների նկատմամբ։ Աղջիկներին և տղաներին այնպես շարենք, որ երկու աղջիկ կամ երկու տղա իրար կողք կանգնած չլինեն։ Մի քանի անգամ խաղալուց հետո կարելի է նկատել, որ հնարավոր են այսպիսի դեպքեր․

· շարքի սկզբում կանգնած է աղջիկ և շարքի վերջում կանգնած է տղա․ աղջիկների և տղաների քանակները հավասար են
· շարքի սկզբում կանգնած է աղջիկ և շարքի վերջում կանգնած է աղջիկ․ աղջիկների քանակը մեկով շատ է

· շարքի սկզբում կանգնած է տղա և շարքի վերջում կանգնած է աղջիկ․ աղջիկների և տղաների քանակները հավասար են
· շարքի սկզբում կանգնած է տղա և շարքի վերջում կանգնած է տղա․ տղաների քանակը մեկով շատ է։ 

Հետո կարող ենք նկարելով ստանալ այս չորս դեպքերը։
Գևորգ Հակոբյան
Պատասխան՝ երբ գնդակների նույն քանակի են, կամ մի տեսակը մեկով ավելի է։

4․ Առաջին դասարացիների ֆուտբոլային մրցաշարում մասնակցում էր 9 թիմ։ Ամեն խաղից հետո պարտվող թիմը դուրս էր մնում մրցաշարից։ Քանի՞ խաղից հետո որոշվեց չեմպիոնը։

Խնդիրը լուծելու համար 9 սովորողների կկանգնեցնենք իրար կողք, որոնցից սկզբում կառանձնացնենք 2 սովորողի՝ որպես ֆուտբոլային երկու թիմեր: Նրանցից մեկը որպես պարտվող կնստի, իսկ մյուսը կմնա: Այնուհետև մեկ այլ սովորողի կբերենք առաջ՝ նախկին խաղում հաղթող սովորողի մոտ և այդպես շարունակ: Արդյունքում կստացվի 8 խաղ:

Սիդոնյա Վիրաբյան

Պատասխան՝ 8։
5․Տուփում կա մեկ գնդակ։ Ահանիտը, Նանեն, Նարեկը, Գուրգենը հերթով մոտենում են տուփին, և գցում այնքան գնդակ, ինչքան կար տուփում։ Քանի՞ գնդակ կլինի տուփում Գուրգենի գցելուց հետո։
Իսկզբանե տուփում կա մեկ հատ, ուրեմն Անահիտը գցում է մեկ հատ , դառնում է երկու։ Նանեն գցում է երկու հատ, դառնում է չորս։ Նարեկը գցում է չորս հատ, դառնում է ութ։ Գուրգենը գցում է ութ հատ, դառնում է տասնվեց։

Մարիամ Մանասյան

Խնդիրը լուծեցինք կատարելով հաշվարկները հերթականությամբ։ Քանի որ երեխաները ավելացրել էին այնքան գնդակ, որքան կար տուփում, կատերցինք հետևյալ հաշվարկը․
1 + 1 = 2  Տուփում կար 1 գնդակ, Անահիտը ավելացնում է ևս 1

2 + 2 = 4 Տուփում կար 2 գնդակ, Նանեն ավելացնում է ևս 2

4 + 4 = 8 Տուփում կար 4 գնդակ, Նարեկը ավելացնում է ևս 4

8 + 8 = 16  Տուփում կար 8 գնդակ, Գուրգենը ավելացնում է ևս 8

Մարիամ Խաչատրյան

Պատասխան՝ 16։
6․ Տուփում կա մեկ գնդակ։ Ահանիտը, Նանեն, Նարեկը, Գուրգենը հերթով մոտենում են տուփին, և գցում այնքան գմդակ, ինչքան կար տուփում, հետո մի գնդակ հանում է։ Քանի՞ գնդակ կլինի տուփում Գուրգենի գցելուց հետո։
Անի Գրիգորյան
Տուփի մեջ դրել ենք 1 գնդակ: Դասարանի 4 սովորող հերթով մոտեցել են տուփին:
1-ին սովորող՝ տեսավ, որ  տուփում մեկ գնդակ է, ավելացրեց  ևս 1-ը ու հանեց 1 գնդակ:
2-րդ սովորող՝ տեսավ, որ  տուփում մեկ գնդակ է, ավելացրեց  ևս 1-ը ու հանեց 1 գնդակ:
3-րդ սովորող՝ տեսավ, որ  տուփում մեկ գնդակ է, ավելացրեց  ևս 1-ը ու հանեց 1 գնդակ:

Սովորողներն սկսեցին ծիծաղել ու հասկացան, որ վերջում 1 գնդակ է մնալու:
4-րդ սովորող՝ տեսավ, որ  տուփում մեկ գնդակ է, ավելացրել է ևս 1-ը ու հանել 1 գնդակ:
Տուփում մնաց 1 գնդակ:

Պետրոսյան Լուսինե Գ․
Քանի որ յուրաքանչյուրը գցում է մեկ գնդակ և վերցնում՝ մեկ գնդակ, ապա տուփում կմնա մեկ գնդակ, քանի որ սկզբում տուփի մեջ մեկ գնդակ էր։ Պահանջվում է, որ պետք է գցել այնքան գնդակ, որքան կա տուփում։ Գուրգենի գցելուց և վերցնելուց հետո կմնա մեկ գնդակ։

Սա էլ տեսանյութը։
Գոհար Սնբատյան

Պատասխան՝ 1։
7․ Սոնան ունի երեք կարմիր փուչիկ։ Մեկ կարմիր փուչիկը կարող է փոխանակել երկու կապույտ փուչիկի հետ։ Մեկ կապույտ փուչիկը կարող է փոխանակել երեք դեղին փուչիկի հետ։ Ամենաշատը քանի՞ փուչիկ կարող է Սոնան ունենալ, եթե ցանկանում է բոլոր գույներից էլ լինեն։

Սոնան 1 կարմիր փուչիկը դրեց մի կողմ, իսկ 2 կարմիր փուչիկը փոխանակեց 2 • 2=4 կապույտ փուչիկով, որից հետ 4 կապույտ փուչիկնեչից 1-ը դրեց մի կողմ, իսկ 3-ը փոխանակեց 3 • 3=9 դեղին փուչիկով: Այսպիսով` նրա մոտ ամենաշատը կարող էր լինել` 9 + 1 + 1= 11 փուչիկ:
Մելինե Սիմոնյան

Խնդիրը սովորողների հետ կկարդանք,  կքննարկենք, կլուծենք փուչիկներով կամ նշված գույնի մատիտներով։  Նախօրոք կունենանք կարմիր,  կապույտ, դեղին փչված  փուչիկներ։ Եվ կսկսենք հաջորդաբար կատարել քայլերը, ինչպես որ խնդրում է նշված։ Ուշադրություն կդարձնենք խնդրի պահանջին. մենք պետք է փորձենք այնպես փուչիկները փոխարինել իրարով, որ արդյունքում ունենանք ամենաշատ թվով փուչիկներ և այնպես , որ բոլոր գույներից լինի։ Այսինքն՝ պետք է կիրառենք բոլոր հնարավոր տարբերակները։Սովորողներից Արենը իր մոտ կունենա երեք կարմիր փուչիկ, Գագիկը կունենա կապույտ և դեղին  փուչիկներ։ Այսպես 1 կարմիր փուչիկը Արենը  կտա ընկերոջը, կվերցնի 2 կապույտ փուչիկ , կտա հաջորդ կարմիր փուչիկը, կվերցնի ևս 2 կապույտ փուչիկ։ Այսպես` Արենը կունենա 4 կապույտ փուչիկ և 1 կարմիր փուչիկ։ Որից հետո Արենը Գագիկին կտա 1 կապոյտ փուչիկ, փոխարենը կվերցնի 3 դեղին փուչիկ, կունենա 3 դեղին, 3 կապույտ, 1 կարմիր փուչիկ։ Կարող ենք շարունակել. Արենը կտա 1 կապույտ փուչիկ կվերցնի ևս 3 դեղին փուչիկ, իր մոտ կունենա 2 կապույտ, 6 դեղին, 1 կարմիր փուչիկներ։ Այս քայլից հետո մենք տեսնում ենք,  որ դեռ կարող ենք շատացնել փուչիկները`կապույտ և դեղին փուչիկները փոխարինելով։ Արենը կտա 1 կապույտ փուչիկ և Գագիկից կվերցնի 3 դեղին փուչիկ։ Արդյունքում Արենը կունենա 9 դեղին փուչիկ, 1 կապույտ և 1 կարմիր փուչիկ։ Սովորողների հետ նորից կնայենք, տեսնելու համար արդյոք կարող ենք էլի ավելացնել փուչիկներ մեկը մյուսով փոխարինելով։ Այլևս հնարավորություն չունենք շատացնելու։ Ստացվեց,  որ ամենաշատը կարող է Արենը ունենալ 11 փուչիկ`նշված բոլոր գույներով։

Մարգարիտ Հովնանյան

1 կարմիր, երկուսը փոխանակեց՝ 4 կապույտ, 1 կապույտ, երեքը փոխանակեց  9 դեղին
Մելինե Սիմոնյան

Սոնան իր ունեցած 3 կարմիր փուչիկներից երկուսը կփոխարինի յուրաքանչյուրը երկու կապույտ փուչիկներով, արդյունքում կստացվի 4 կապույտ փուչիկ։ Որից հետո, երեք կապույտ փուչիկը կփոխարինի յուրաքանչյուրը 3 դեղին փուչիկով, արդյունքում կստացվի 9 դեղին փուչիկ։ Արդյունքում կունենա 9 դեղին փուչիկ, 1 կապույտ, 1 կարմիր:

Արմինե Մնացականյան

Նախ կարդացինք, հասկացանք խնդիրը :

Խնդրում ասվում է, որ մեկ կարմիր փուչիկը կարող է փոխանակել երկու կապույտ փուչիկի հետ, իսկ մեկ կապույտ փուչիկը՝ երեք դեղին փուչիկի հետ: Պահանջը՝ գտնել, թե ամենաշատը քանի՞ փուչիկ կարող է Սոնան ունենալ, եթե ցանկանում է, որ  բոլոր գույներից էլ լինեն:

Որոշեցինք Խնդիրը խաղալ մատիտներով: Առանձնացրեցինք կարմիր, կապույտ և դեղին մատիտներ: Մեկ կարմիր մատիտը դրեցինք առանձին, իսկ 2 կարմիր մատիտը փոխանակեցինք 4 կապույտ մատիտով՝ 2 x 2=4, այնուհետև 4 կապույտ մատիտներից մեկը դրեցինք առանձին, իսկ երեքը փոխանակեցինք 9 դեղին մատիտով՝ 3x3=9: Վերջում էլ ՝  9+1+1 և ստացանք 11 մատիտ: Այսինքն՝ ամենաշատը կարող էր 11 մատիտ (փուչիկ) լինել:  

Քրիստինե Հովսեփյան

Պատասխան՝ 11։
8․ Գեղամը, Գայանեն և Գոհարը սովորում են նույն դասարանում։ Նրանք ապրում են բազմահարակ շենքի նույն մուտքի տարբեր հարկերում։ Գեղամը առավոտյան դպրոց գնալիս անցնում է սկզբում Գոհարի բնակարանի մոտով, հետո՝ Գայանեի։ 
Դասընկերներից ո՞վ է ամենացածր հարկում ապրում։

Սեդա Խաչատրյան

Քանի որ Գեղամը, Գայանեն, Գոհարը ապրում են բազմաբնակարան շենքի տարբեր հարկերում, Գեղամը դպրոց գնալիս իջնում է վերևի հարկից ներքև: Սկզբում անցնում է Գոհարի բնակարանի կողքով, հետո՝ Գայանեի: Այստեղից պարզ է դառնում, որ ամենացածր հարկում ապրում է Գայանեն: 

Հասմիկ Ղազարյան

Խնդիրը կարդալուց հետո, սովորողներս միանգամից գտան պատասխանը, քանի որ շատ հեշտ էր։
Բացատեցին այսպես․ եթե առաջինը Գեղամն է տանից դուրս գալիս և աստիճաններով իջնում, հասնում Գոհարի տան մոտ, ապա ապրում են այս հերթականությամբ՝ ամենաբարձրը Գեղամ, մեջտեղում Գոհարը, իսկ ամենաներքևում՝ Գայանեն։ 

Արմինե Գյոնջյան

Պատասխան
՝ Գայանեն։
9․  Դպրոցի շրջանաձև հեծանվաուղին Դավիթը հեծանվով անցնում է վեց րոպեում։ Նույն ճանապարհը Դավիթը վազելով անցնում է 10 րոպեում։ Քանի՞ րոպեում Դավիթը կանցնի այդ հեծանվաուղին, եթե ճանապարհի առաջին կեսը գնա հեծանիվով, իսկ երկրորդ կեսը՝ վազքով։
Ընտրված տարածքը կանցնենք ինքնագլորներով,  հետո ոտքով։ Անցած ժամանակները կկիսենք ու կգումարենք։ Բալց կարծում եմ, 5 տարեկանների համար այս փուլում  մի քիչ բարդ է, կսպասեմ`  տարեվերջին կխաղանք խաղ֊խնդիրը։

Այս խնդրում ճանապարհն անցել են 8 րոպեում։

Էլյա Գրիգորյան

Խնդիրը նկարեցինք։ Սովորողները   ճանապարհը կիսեցին ու տեսան, որ վեցի կեսը կլինի 3-ը, իսկ տասինը՝ 5-ը։

Լուսինե Պետրոսյան Ռ․
Թղթի վրա կնկարենք երկու շրջան։ Դավիթը հեծանվով շրջանը անցում է 6 րոպեում, իսկ վազելով 10 րոպեում։ Առաջին շրջանի վերևում կգրենք 6, իսկ երկրորդ շրջանի վերևում 10: Առաջին շրջանը կկիսենք և 6-ի կեսը կլինի 3: Հետո երկրորդ շրջանը կկիսենք և 10-ի կեսը կլինի 5: 

3+5=8 

8 րոպեում Դավիթը կանցնի ճանապարհը։  

Անուշ Աթայան

Պատասխան՝ 8։
10․ Գոհարի մոտ կա երեք գույնի ջրաներկ՝ կապույտ, կարմիր և դեղին։ Հայտնի է, որ ցանկացած երկու գույնը իրար հետ խառնելով կստացվի նոր գույն։ Երեք գույները իրար խառնելով կստացվի մի ուրիշ գույն։ Գոհարը իր նկարում ամենաշատը քանի՞ գույն կարող է օգտագործել։
Խնդիրը այսպես լուծեցինք՝

1. կարմիր, կապույտ, դեղին

2.կարմիր, կապույտ

3.կարմիր, դեղին

4.կապույտ, դեղին

5.դեղին

6. կապույտ

7. կարմիր

Ստացանք յոթ տարբերակ, տիար Գևորգ ջան, բայց սովորողները նկատեցին, որ խառնած գույները ևս կարող ենք իրար խառնել:

 Օրինակ՝ 

1-2

1-3

1-4

1-5

1-6

1-7

2-3

2-4

2-5

2-6

2-7

3-4

3-5

3-6

3-7

4-5

4-6

4-7

5-6

5-7

6-7

Լուսինե Գասպարյան

Կարդացինք խնդիրը և փորձեցինք պատմել։ Հասկացանք, որ երեք գույնի ջրաներկով պետք է ստանանք նոր գույներ՝ ցանկացած երկու, կամ  երեք գույն խառնելով։ Նկարչության ժամերին շատ անգամ ենք փորձել գույներ ստանալ, լավ առիթ էր, որպեսզի կոնկրետ գույներով, նոր գույներ ստանայինք։ Word ծրագրում տեղադրեցինք աղյուսակը և  համապատասխան երկու գույնից նոր գույն ստացանք, հետո էլ՝ երեք գույնից նոր գույն ստացանք։

 Արդյունքում՝ 

Կապույտ + կարմիր= մանուշակագույն

Կապույտ + դեղին = կանաչ

Կարմիր + դեղին = նարնջագույն

Կարմիր +  դեղին + կապույտ  = շագանակագույն

Ստացանք նոր 4 գույն և մեր ունեցած 3 գույնը՝ 4 + 3 = 7

Պատասխան՝  7 գույն։

	Կապույտ
	կարմիր
	Մանուշակագույն

	Կապույտ
	դեղին
	Կանաչ

	Կարմիր
	դեղին
	նարնջագույն


	Կապույտ
	կարմիր
	դեղին
	Շագանակագույն


Այս խնդիրը լուծելու ընթացքում, երեխաները ասցին, որ մենք կարող ենք շատ գույներ ստանալ։ Օրինակ՝ յուրաքանչյուր գույնի չափաբաժինը շատ ու քչի դեպքում տարբեր գույներ ենք ստանում։ 

Վարսիկ Աթոյան

Խնդիրը կարդացի սովորողների համար։ Սովորողներն առանձնացրեցին ջրաներկի կապույտ, կարմիր, դեղին գույները։  Դեղին և կապույտ գույները խառնելիս ստացան կանաչ։ Դեղին և կարմիր գույները խառնելիս ստացան նարնջագույն։ Կապույտ և կամիր գույները խառնելիս ստացան բաց շագանակագույն։ Վերջում խառնեցին դեղին, կապույտ և կարմիր գույները և ստացան մուգ շագանակագույն։ Սկեսցինք հաշվել բոլոր գույները, եղավ 7 գույն։ 
Մերի Գրիգորյան

Պատասխան՝ 7։
